
Ines maghrufa bhala Iris Vella, armla ta’
Gerald Vella bhala uzufruttwarja, u Felicity
Anne Wismayer; u b’dikriet tat-12 ta’
Settembru 2013 |-atti tal-kawza ghaddew
mill-persuna tal-attrici Ines maghrufa bhala
Iris Vella ghall-persuna tal-attrici I-ohra
Felicity Anne Wismayer minhabba |-mewt
tal-imsemmija attrici waqt li miexja I-kawza

V.

John Seychell Navarro, Monica Seychell u
d-Direttur tar-Registru Pubbliku

1. Dan huwa appell tal-konvenuti minn sentenza moghtija mill-Prim’Awla tal-
Qorti Civili fit-22 ta’ Settembru 2021 li lagghet talba tal-atturi dwar
proprjeta tal-arja mhix magqsuma ta’ beni immobbli u lagghet talba tal-

atturi ghat-thassir ta’ dik il-parti ta’ kuntratt li bis-sahha tieghu I-konvenut

kiseb sehem mill-arja li ma kinitx tal-awtur tieghu biex seta’ jaghtihielu u t-

thassir ukoll ta’ denunzja ta’ trasmissjoni causa mortis tal-istess sehem.

2. |l-fatti li wasslu ghal din il-kawza gew imfissra hekk fis-sentenza appellata:

»ll-qorti rat ir-rikors mahluf ... li bih u ghar-ragunijiet hemm imsemmija
[-atturi talbu li din il-qorti (i) issib li l-arja ta’ fuq il-blokka bl-isem
Brighton Flats ... fi Trig Norfolk, tas-Sliema u fuq il-blokka bl-isem
Marlborough ... fi Trig Dun Karm Psaila, ftas-Sliema wkoll, hija
komuni u mhux magsuma, fishma ndags ta’ nofs (%2) kull wiehed bejn
[-atturi u I-imharrkin Seychell Navarro jew min minnhom, jew fishma
ohrajn verjuri; (ii) issib ghalhekk ma jiswiex il-kuntratt nutarili pubbliku
tat-23 ta’ Settembru 1997 fl-atti tan-Nutar Victor Bisazza li bih Evelyn
Seychell tat b’donazzjoni lill-imharrek John Seychell Navarro |-
appartament numru tlieta (3) fil-blokka “Brighton Flats” safejn dak il-
kuntratt jghid li I-istess appartament kien gieghed jinghata “bl-arja
tieghu u suggett ghall-uzu tas-sidien I-ohra”; u (iii) issib li ma jiswewx
ukoll id-dikjarazzjonijiet causa mortis tat-22 ta’ Mejju 2001 u tal-21 ta’
Awwissu 2001, fl-atti tal-istess Nutar Bisazza, safejn jindikaw i I-
imharrek John Seychell Navarro wiret minghand Evelyn Seychell
flimkien mal-appartament numru wiehed (1) fMarlborough Flats ... “il-
komunjoni ... tal-arja u tal-bejt komuni” u I-komunjoni ta’ “I-kamra ta’
fuq il-bejt”. Talbu wkoll l-ispejjez.

»Din hija kawza ta’ ac¢ertament dwar min huwa s-sid jew is-sidien tal-
arja ta’ fuqg zewg blokok separati ta’ appartamenti, fTas-Sliema,
wiehed jismu Marlborough u I-iehor jismu Brighton. Kull blokka
tikkonsisti fi tliet appartamenti u l-arja ta’ fughom. L-appartament fil-
pjan terran tal-blokka Brighton ghandu ac¢¢ess indipendenti minn Triq
Melita ... u ghandu actess permezz ta’ bieb ghall-kaxxa tat-tarag
komuni tal-blokka.

»L-attri¢i gieghda titlob li din il-gorti ssib li I-arja tal-blokok bl-isem
Brighton Flats u Marlborough Flats hija taghha u tal-imharrkin fsehem
ta’ nofs (¥2) mhux maqgsum kull wiehed. Trid ukoll li ghalhekk il-gorti
ssib ma jiswiex il-kuntratt ta’ donazzjoni li bih Evelyn Seychell tat il-gid
li kellha fil-blokka Brighton lill-imharrkin safejn dak il-kuntratt jghid li d-
donazzjoni kienet gieghda ssir flimkien “bl-arja tieghu u suggett ghall-
uzu tas-sidien l-ohra”. U gieghda titlob ukoll li d-dikjarazzjonijiet causa
mortis maghmula fMejju u fAwwissu tal-2001 safejn jghidu li I-
imharrek John Seychell Navarro wiret minghand nanntu Evelyn
Seychell “il-komunjoni ... tal-arja tal-bejt komuni” u I-“komunjoni tal-
kamra ta’ fuq il-bejt” ma jiswewx.

»Ghal din l-azzjoni, l-imharrkin Seychell u Seychell Navarro lagghu
billi, b’mod preliminari, galu li I-imharrka Monica Seychell ma kinitx il-
kontradittrici legittima tal-azzjoni attrici billi hija ma ghandha I-ebda gid
fiz-zewg blokok imsemmija u jmissha ghalhekk tinheles mill-harsien
tal-gudizzju. Fil-mertu, laqghu billi qalu li fir-rigward tal-blokka Brighton
Flats ... l-ewwel talba attrici ma jmisshiex tintlaga’ ghaliex skond il-ligi
[-arja ta’ din il-blokka hija gid tas-sidien tat-tliet appartamenti fil-blokka
fsehem ta’ terz (}/3) mhux magsum kull wiehed, b'mod li l-atturi

ghandhom terz (*/3) mhux magsum bejniethom, filwaqt li I-imharrek
John Seychell Navarro ghandu b’tieghu z-zewg terzi (%5) mhux
magsuma l-ohrajn tal-imsemmija arja. Fir-rigward tal-blokka bl-isem ta’
Marlborough Flats ... ighidu li I-azzjoni saret ghal xejn ghaliex gatt ma
kien hemm kwestjoni bejn il-partijiet li I-arja tal-imsemmija blokka hija
ta’ nofs (¥2) mhux magsum tal-atturi u n-nofs (*2) mhux magsum I-
iehor tal-imharrek John Seychell Navarro. Laqghu billi galu li t-tielet
talba attrici mhix misthogga minn dak li l-atturi nfushom iddikjaraw
fwahda mill-premessi tal-att promotur imressaq minnhom fejn jghidu li
“il-bejt tal-blokk Marlborough ... kienu proprjeta komuni u indiviza bejn
(Evelyn Seychell) u bejn Joseph Vella”, l-awturi fit-titolu tar-rispettivi
partijiet.

»L-imharrek Direttur tar-Registru Pubbliku laga’ billi gal li I-atti nutarili li
l-atturi jattakkaw kienu registrati b’mod regolari kif jitlob il-Kodiéi Civili u
ghalhekk ma jmissux jitghabba b’xi spejjez tal-kawza ladarba |-azzjoni
attri¢ci ma sehhitx minhabba xi nugqgas fl-ghemil tieghu.

»ll-fatti li johorgu mill-atti tal-kawza juru li |-attri¢i Felicity Wismayer tigi
bint I-attri¢i (illum nieqsa) Ines sive Iris Vella li kienet armla minn
Joseph Vella li miet testat fit-12 ta’ Lulju tal-1970. Joseph Vella kellu
ohtu Evelyn mart Carmel Seychell. Evelyn Vella tigi omm |-imharrka
Monica Seychell u nanna paterna tal-imharrek |-iehor John Seychell
Navarro.

»ll-genituri ta’ Joseph Vella u Evelyn Seychell kienu Alfred Vella (li
miet intestat fil-11 ta’ Awwissu tal-1954) u Mary Vella mwielda
Vassallo (li mietet testata fl-20 ta’ Ottubru 1969). Wara I-mewt tal-
imsemmi Alfred Vella, kien sar kuntratt ta’ gasma fit-28 ta’ Marzu 1963
fl-atti tan-Nutar Victor Bisazza bejn |-armla ta’ Alfred Vella u z-zewg
uliedha li bih, fost hwejjeg ohra, il-blokka Marlborough u I-appartament
numru 3 tal-blokka Brighton gew assenjati lill-armla Mary Vella; I-
appartament numru 1 ta’ Brighton gie assenjat lil Joseph Vella
(missier I-attri¢i) u I-appartament bin-numru 2 lil Evelyn Vella.

»Mary Vella mietet testata fl-20 ta’ Ottubru 1969 u I-wirt taghha huwa
regolat b’'testment pubbliku tat-28 ta’ Marzu 1963, ukoll fl-atti tan-Nutar
Victor Bisazza. Bis-sahha ta’ dak it-testment, fost hwejjeg ohra, binha
Joseph Vella (missier I-attrici) kiseb |-appartamenti numri 2 u 3 tal-
blokka Marlborough u ohtu Evelyn (omm l-imharrka u n-nanna tal-
imharrek I-iehor) kisbet l-appartament numru 1 ta’ Marlborough u I-
appartament bin-numru 3 ta’ Brighton. B’hekk missier I-attrici kellu I-
appartament numru 1 ta’ Brighton u l-appartamenti numri 2 u 3 ta’
Marlborough, filwaqt li ohtu Evelyn kellha l-appartament bin-numru 1
ta’ Marlborough u l-appartamenti bin-numri 2 u 3 ta’ Brighton. L-attri¢i
kisbet b'wirt I-appartamenti ta’ missierha.

»Bis-sahha ta’ kuntratt tat-23 ta’ Settembru 1997 fl-atti tan-Nutar
Victor John Bisazza, Evelyn Seychell tat b’titolu ta’ donazzjoni I-
appartament numru 2 ta’ Brighton lil bintha Monica Seychell u I-
appartament numru 3 ta’ Brighton “bl-arja tieghu u suggett ghall-uzu
tas-sidien I-ohra” lill-imharrek John Seychell Navarro.

»Evelyn Seychell mietet testata fit-13 ta’ Frar 2001, u |-wirt taghha
huwa regolat b'testment tas-17 ta’ Gunju 1986 fl-atti tan-Nutar Victor
Bisazza. Fl-imsemmi testment, it-testatrici halliet prelegati lil bintha u
lin-neputi taghha u halliet liz-zewg imharrkin bhala werrieta universali
taghha fishma ndaqgs bejniethom.

»Fid-dikjarazzjoni causa mortis tal-wirt taghha tat-22 ta’ Mejju 2001 fl-
atti tan-Nutar Victor Bisazza jinghad Ii lill-imharrek John Seychell
Navarro hallietlu l|-appartament numru wiehed (1) tal-blokka
Marlborough “bil-komunjoni tal-entrata, tat-tarag, tal-arja u tal-bejt
komuni” li b’dikjarazzjoni korrettorja fatt nutarili tal-21 ta’ Awwissu
2001 ippubblikat mill-istess nutar pubbliku, zdiedet ‘the common
ownership of the washroom”. B’kuntratt tal-14 ta’ Marzu 2012 fl-atti
tan-Nutar James Grech I-imharrka Monica Seychell assenjat b’titolu ta’
donazzjoni lil neputiha l-imharrek John Seychell Navarro |-apparta-
ment numru 2 tal-blokka Brighton, bl-istess partijiet komuni (li
minnhom kienet eskluza l|-arja tal-blokka li jaghmel minnu li, flimkien
mal-kamra tal-bejt, jinghad i kienu diga jappartjenu lil neputiha d-
donatarju, l-imharrek I-iehor).

»Fiz-zminijiet rilevanti ghal din il-kawza, |-appartamenti fiz-zewg
blokok huma mikrija lil terzi b’kirjiet ta’ gabel I-1995.

»F Ottubru tal-2002 |-imharrek John Seychell Navarro ressaq talba
biex jizviluppa I-arja tal-blokka Brighton, imma t-talba ma ntlagghetx.

»Bi protest dudizzjarju mressaq mill-attri¢i fil-5 ta> Awwissu 2005 I-
imharrek John Seychell Navarro intalab biex ma jressagx pretens-
jonijiet dwar l-arja komuni tal-blokka Marlborough Flats aktar kemm
imiss lilu u talbuh jersaq ghad-divizjoni formali tal-imsemmija arja.
Dakinhar ukoll, ressqu protest gudizzjarju iehor kontra I-imharrek bl-
istess talbiet dwar Brighton Flats.

»ll-kawza nfethet fil-31 ta’ Jannar 2013.

»Bhala kunsiderazzjonijiet ta’ dritt marbutin mal-kawza |-qorti sejra
tibda billi tqis I-ewwel e¢cezzjoni preliminari mgajma mill-imharrkin li
trid li I-imharrka Monica Seychell tharrket ghalxejn u li ma hijiex il-
kontradittri¢i legittima tal-azzjoni attri¢i. Din I-e¢¢ezzjoni tinbena fuq il-
fatt li, illum il-gurnata, I-imsemmija Monica Seychell ma ghad fadlilha I-
ebda interessi fil-gid mertu tal-kaz. Li kieku fl-azzjoni attri¢i saret biss I-
ewwel talba, din I-ec¢¢ezzjoni setghet kienet tkun wahda tajba. F’dan ir-
rigward, is-sottomissjonijiet taghha kienu jkunu misthoqga. Imma
minhabba t-talbiet |-ohrajn, u minhabba li I-imharrka Monica Seychell
kienet imdahnhla fl-atti msemmija fdawk it-talbiet, ma jistax jinghad li
ghall-azzjoni tallum hija m’ghandhiex twiegeb ghat-talbiet attri¢i. Jekk
kemme-il darba I-qorti sejra ssib li t-tieni u/jew it-tielet talbiet attrici
huma misthoqga, |-imharrka Monica Seychell trid twiegeb ghalihom
dags I-imharrek I-iehor u flimkien mieghu.

»Ghalhekk, din |-e¢cezzjoni preliminari m’hijiex tajba u mhix se
tintlaga’.

»Ghal dak li jirrigwarda I-mertu tat-talbiet attri¢i I-kwestjoni bejn il-
partijiet iddur mal-htiedga li jkun a¢certat ta’ min hija l-arja ta’ kull wahda
miz-zewg blokok ta’ bini li tieghu huma s-sidien, u fliema sehem. L-
attrici tishaq li ladarba fl-att ta’ gasma tat-28 ta’ Marzu1963 (li sar bejn
nannitha paterna, zitha (omm u nannet ir-rispettivi mharrkin) u
missierha) ma tissemmiex l-arja ta’ fuq il-blokki, din bagghet indiviza
bejn Mary Vella, li kellha n-nofs bhala sehemha mill-komunjoni tal-
akkwisti, u bejn uliedha Joseph u Evelyn li kellhom “ukoll nofs indiviz
kull wiehed” (recte: nofs indiviz bejniethom) u li, meta mietet ommhom
Mary, Joseph u Evelyn kellhom b’kollox nofs indiviz kull wiehed. Min-
naha l|-ohra, I-imharrek John Seychell Navarro ecc¢epixxa li l-arja ta’

Brighton ghandha titgies li tappartjeni skont il-ligi lis-sidien tat-tliet
appartamenti fil-blokka fis-sehem ta’ terz mhux magsum kull
appartament, b’'mod li l-attri¢ci ghandha sehem ta’ terz (}/3), filwaqt li hu
ghandu z-zewg terzi (35) I-ohra. Rigward l-arja tal-blokka Marlbough, |-
imharrek jidher li jagbel mal-attrici li I-arja ta’ dik il-blokka tappartjeni
nofs bin-nofs bejnu u bejn I-attriéi.

»Fin-nota ta’ sottomissjonijiet tieghu, I-imharrek isostni li huwa u zitu
Monica Seychell kienu jisimghu lil Evelyn Seychell tghid li I-arja tal-
blokka bl-isem ta’ Brighton Flats kienet kollha taghha wahedha,
b’rieda ta’ ommha, u b’arrangament ekwu bejnha u huha, billi huha
Joseph kien gie assenjat it-terran kantuniera bejn Triq Norfolk u Triq
Melita, b’entratura indipendenti minn Trig Melita, u hekk iddikjarat fil-
kuntratt ta’ donazzjoni tat-23 ta’ Settembru 1997, li bih iddonat zewg
appartamenti lil kull wiehed u wahda mill-imharrkin. Din il-gorti tqis Ii,
minn dak li johrog mill-atti tal-kawza, il-post Oxford li ghandu bieb fuq
Trig Melita ghandu jitgies li jaghmel mill-blokka Brighton Flats u mhux
fond ghal rasu. Dan jinghad mhux biss minhabba I-bieb gewwieni li
jaghti ghall-ambjenti komuni tal-istess blokka, imma wkoll u b’mod
aktar partikolari ghaliex fil-grajjiet kollha u t-trasferimenti li sehhew
wara |I-mewt ta’ Alfred Vella — l-awtur komuni fit-titolu tal-partijiet — dak
il-fond hekk tabilhaqq tgies. Jidher li I-imharrek jac¢etta dan ukoll fis-
sottomissjonijiet tal-gheluq tieghu.

»Minkejja dan, I-imharrek ma baqax jishaq li I-arja tal-bejt tal-blokka
Brighton hija gid esklussiv tieghu, ghar-raguni li fl-att tal-gasma ma
kien issemma xejn dwar il-bejt. Minhabba fhekk jghoddu d-dispos-
izzjonijiet tal-artikoli 31(1), 5 u 6 tal-Att dwar il-Condominia [Kap. 398],
li dahal fis-sehh fl-1 ta’ Lulju 2001. L-artikolu 31(1) jipprovdi li d-
disposizzjonijiet tal-artikoli 5 u 6 tal-Att jghoddu ghall-condominia i
kienu jezistu qabel il-bidu fis-sehh tal-Att. Artikolu 5(a) jelenka I-bjut
bhala parti komuni filwaqt li artikolu 6(1) jistipula li I-partijiet komuni
ghandhom jitgiesu bhala li jkunu magsumin b’'mod indags bejn is-
sidien tad-diversi ogsma separati kemme-il darba ma jkunx jirrizulta
mod iehor mit-titlu li jkollhom dawn is-sidien. L-attri¢i, fin-nota ta’
sottomissjonijiet taghha, langas teskludi din il-pozizzjoni izda ssostni li,
jekk inhuwa hekk, I-arja tal-blokka Marlborough ghandha tingasam bl-
istess mod;

»ll-gorti tagbel mat-tifsira li I-imharrek jaghti lill-Att dwar il-Condominia.
Ghalkemm fil-kuntratt ta’ gasma (ta’ Marzu tal-1963) tissemma I-
assenjazzjoni tal-appartamenti biss, hija ligi li kull haga tigi assenjata
bl-a¢c¢essorji taghha. F'dan il-kaz m’hemmx dubju li I-kaxxa tat-tarag u
I-bejt huma accessorji ghal kull appartament. Ghaldagstant billi |-
imharrek ghandu tnejn mit-tliet appartamenti tal-blokka Brighton, bit-
thaddim ta’ din ir-regola huwa jigi li ghandu sehem ta’ zewg terzi (%)
mhux magsuma tal-bejt tal-istess blokka, filwaqt li I-attrici ghandha
b'taghha s-sehem ta’ terz (/3) li jifdal. Rigward il-blokka Marlborough,
[-attri¢i, li ghandha b’taghha tnejn mit-tliet appartamenti li jaghmlu
minn dik il-blokka, jigi li hija ghandha zewg terzi (%5) mhux magsuma
minn dik l-arja filwaqt li I-imharrek, li ghandu appartament wiehed,
ghandu b’tieghu t-terz (}/3) mhux magsum li jifdal.

»F’dan ir-rigward, il-qorti ma tagbilx mas-sottomissjonijiet tal-imharrek
dwar kif ghandha titgies magsuma l-arja tal-blokka ta’ Marlborough u
ghaliex din ghandha titgies b’mod differenti mill-blokka I-ohra. Ghal-
kemm huwa minnu li dik il-blokka — li kienet ta’ Mary Vella wahedha

wara |-qasma ta’ Marzu tal-1963 — ngasmet bejn l-awturi fit-titolu tal-
partijiet fil-kawza tallum mal-mewt taghha fOttubru tal-1969, jirrizulta
b’mod ¢ar mir-rieda tat-testatrici li, mit-tliet appartamenti f'dik il-blokka,
tnejn halliethom lil missier I-attri¢i u I-iehor lil bintha Evelyn Seychell, I-
awtric¢i fit-titolu tal-imharrkin. Ghalkemm meta nfetah il-wirt ta’ Mary
Vella I-Kapitolu 398 tal-Ligijiet ta Malta ma kienx ghadu dahal fis-
sehh, langas ma sar xi att iehor bejn il-werrieta li tkellem jew irregola I-
ambjenti komuni tal-blokka. Fil-fehma tal-qorti, dan ifisser li meta fl-
2001 danhal fis-sehh |-Att dwar il-Condominia, id-dispozizzjonijiet tal-
artikolu 31(1) tieghu fug imsemmi saru jghoddu ghal dik il-binja li
kienet wahda kondominali. Ghalhekk, jghodd hawnhekk ukoll dak li
nghad dwar il-gsim tal-ishma tal-arja fil-blokka Brighton Flats.

»Ghall-finijiet tal-ewwel talba attrici, huwa minnu li |-attri¢i titlob dikjar-
azzjoni li l-arja fuq iz-zewg blokok ghandha titgies bhala magsuma
fzewg ishma ndags ta’ nofs (¥2) mhux maqsum favuriha u favur I-
imharrkin. Fis-sottomissjonijiet miktuba mressqgin minnha, jidher li hija
taccetta aktar minn possibilita wahda dwar il-gsim tal-imsemmija arja
rispettiva ta’ kull blokka. Il-prin¢ipju li jidher li, bir-ragun kollu, torbot
mieghu hu li jekk ghandu jintuza kejl dwar l-arja ta’ blokka, jmissu
jintuza l-istess kejl dwar il-blokka |-ohra wkoll, ghaliex i¢-¢irkostanzi li
fihom tnisslu |-jeddijiet rispettivi tal-partijiet dwar dak il-gid kienu I-
istess ghal kulhadd fug medda ta’ zmien. Din il-qorti tgis ukoll Ii, fl-
ewwel talba, I-attri¢i halliet il-possibilita li jitgies li l-ishma tal-arja tal-
blokok rispettivi tista’ ma tkunx fil-kwoti ta’ nofs (¥2) mhux magsum kull
wiehed, imma ta’ ishma verjuri. Ghalhekk, il-gorti sejra tilga’ I-ewwel
talba fid-dawl tal-kunsiderazzjonijiet li ntghamlu aktar qabel, billi ssib li
l-attrici tgawdi zewg terzi (%5) mhux magsuma mill-arja tal-blokka
Marlborough Flats filwaqt li l-imharrek ghandu b’tieghu t-terz (}/3)
mhux maqsum li jifdal. ll-kontra jghodd fir-rigwarda tal-arja tal-blokka
Brighton Flats: jigifieri, I-imharrek igawdi zewq terzi (%) mhux
magsuma mill-arja ta’ dik il-blokka, filwaqt li I-attrici tgawdi t-terz (/3)
mhux magsum li jifdal.

»Minhabba fhekk, u wkoll ghaliex I-imharrek jidher li bidel il-fehma
tieghu wkoll waqt I-ghoti tax-xhieda tieghu u matul is-smigh tal-kawza,
din il-gorti ma tistax tilga’ is-sottomissjonijiet li I-arja tal-blokka Brighton
Flats hija kollha tal-imharrek. Minbarra dan, jekk kemme-il darba Evelyn
Seychell kellha xi fehma li |-arja tal-blokka Brighton kienet kollha
taghha bhala mod ta’ ‘ekwiparazzjoni’ minhabba li huha Joseph kien
thalla I-maisonette bin-numru wiehed (1) fMarlborough, din il-fehma
ma kienet stabilita fl-ebda att i jista’ jaghti titolu u jekk kien sar xi kliem
fl-imghoddi fdan is-sens, ma jidhirx |i dwar dan kien hemm
accettazzjoni minn kull min kien imdahhal fil-bic¢a.

»Ladarba I-qgorti waslet ghal din il-fehma, iz-zewg talbiet attrici I-ohrajn
jintrabtu maghha. Jekk kemm-il darba Evelyn Seychell ma kellhiex
titolu wahedha ghall-arja tal-blokka Brighton Flats, ma setghetx minn
rajha u unilateralment tghaddi lill-imharrkin jew lil min minnhom jedd-
ijiet li ma kellhiex jew jeddijiet usa’ minn dawk li kellha. Jekk kellhom
jithaddmu r-regoli li ssemmew aktar gabel u li fughom il-qorti sejset il-
fehmiet taghha dwar dak li ntalab fl-ewwel talba, dan ifisser li I-aktar li
Evelyn Seychell setghet ghaddiet lill-imharrek kien sehemha ta’ zewg
terzi (%) mhux magsuma minn dik l-arja. Dan ifisser, ghalhekk, li fil-
kuntratt pubbliku ta’ donazzjoni tat-23 ta’ Settembru 1997 dik il-parti li
tghid li d-donatri¢i kienet qieghda taghti lill-imharrek donatarju I-

appartament numru tlieta (3) “bl-arja tieghu u suggett ghall-uzu ta’
terzi” kienet dikjarazzjoni hazina u ma tikkorrispondix ma’ dak li d-
donanti kellha tassew.

«Madankollu, it-tieni talba attri¢i trid li din il-qorti ssib li I-kuntratt ta’
donazzjoni msemmi jitgies ma jiswiex safejn jirrigwarda d-donazzjoni
tal-arja tal-istess appartament. Jibda biex jinghad li dik it-talba mhijiex
mahsuba li timpunja l|-att ta’ donazzjoni minnu nnifsu. Hija talba
limitata ghal dik il-parti tal-att nutarili li taghti b’donazzjoni I-arja kollha
tal-blokka lill-imharrek. Il-qgorti trid tifhem li t-talba tressqet b’dak il-mod
minhabba dak li jinghad fil-premessi li jwasslu ghaliha. Imma kif inhi
maghmula, dik it-talba tista’ tintlaga’ sa ¢ertu punt. Ma kien hemm xejn
x’'izomm lid-donatri¢i Evelyn Seychell li taghti b’liberalita lid-donatarju
neputiha kull parti mill-jeddijiet li kellha. Jekk Seychell kellha sehem
mhux magsum minn dik I-arja, setghet tghaddih kif trid u tixtieq, ukoll
jekk dan kien ifisser li I-appartament I-iehor (I-appartament numru 2) li
fl-istess kuntratt kienet gieghda taghti b’donazzjoni lil bintha Monica
Seychell kien jibga' bla jedd ghas-sehem tieghu minn dik I-arja. Li
kieku fil-kuntratt ta’ donazzjoni nghad I|i Evelyn Seychell kienet
gieghda tghodd mal-appartament numru 3 donat lill-imharrek “kull
sehem li hija kellha tal-arja tal-blokka”, it-tieni talba ma kinitx tintlaga’ u
[-attrici ma kien ikollha I-ebda jedd jew interess li timpunja dik id-
donazzjoni. Imma minhabba li d-donatri¢i “tat” sehem ta’ arja tal-
blokka li ma kienx taghha, it-tieni talba tiswa minhabba r-regola li
nemo dat quod non habet.

»Ghal dawn ir-ragunijiet, il-qorti ser tilga’ it-tieni talba attri¢i bil-preciz-
azzjoni li ssib li I-kuntratt nutarili ta’ donazzjoni tat-23 ta’ Settembru
1997 ma jiswiex biss safejn id-donazzjoni kienet tinkludi sehem mhux
magsum mill-arja tal-blokka Brighton Flats li ma kienx jappartjeni lid-
donatri¢i Evelyn Seychell. Mill-bgija, din il-gorti ma hix se taghti
provvedimenti ohrajn dwar dak I-att, biex ma tagax fl-ultrapetizzjoni.
Bis-sahha ta’ din is-sentenza, iz-zewg partijiet ghandhom mod bil-ligi
kif jirregolaw irwiehhom u kif dak li gieghed jingata’ b’din is-sentenza
jkun imqgieghed ghall-gharfien tat-terzi fkaz li ’I quddiem ikun hemm xi
trasferiment ta’ parti mill-gid milqut.

»Dak li nghad dwar il-kuntratt ta’ donazzjoni jghodd ghaz-zewg
dikjarazzjonijiet causa mortis, safejn dawn isemmu trasferiment ta’
jedd fuq l-arja tal-blokka bl-isem ta’ Marlborough Flats u tal-kamra tal-
bejt li tinsab fl-istess blokka.

»Fil-limitazzjonijiet imsemmija gabel, il-qorti se tilga’ kemm it-tieni u t-
tielet talbiet attrici.

»Ghandu jinghad li I-imharrek Direttur tar-Registru Pubbliku ma ntwera
(mill-attri¢i) li janhti bl-ebda mod ghal dak li ssemma fl-atti nutarili
impunjati. Kif sewwa jghid kemm fit-twegiba mahlufa mressga minnu u
kif ukoll fin-nota ta’ sottomissjonijiet tieghu, huwa rregistra I-atti
mressqin quddiemu ghaliex hekk titlob il-ligi u fil-parametri ta’ dik |-
istess ligi. L-attrici ma sehhilhiex tipprova li I-istess imharrek kien
imdahhal b’xi mod biex ghen jew iffavorixxa [-pretensjonijiet tal-
imharrkin jew li mexa b'mod Ii jgibilha hsara fil-jeddijiet taghha.
Ghalhekk, billi wkoll I-ebda wahda mit-tliet talbiet attri¢i ma tista’ titgies
li hija mfassla biex iwiegeb ghaliha I-imsemmi direttur, I-attrici ghandha
terfa’ l-ispejjez tieghu f'din il-kawza;

»Ghal dawn ir-ragunijiet, il-gorti gieghda taqta’ u tiddeciedi |-kawza
billi:

»tichad |-ewwel ec¢ezzjoni preliminari tal-imharrka Monica Seychell,
ghaliex mhix misthoqgqa fil-fatt u fid-dritt;

»tilga’ I-ewwel talba attrici billi ssib li I-arja tal-binja bl-isem ta’ Brighton
Flats ... tappartjeni lill-imharrek John Seychell Navarro fi kwota ta’
zewdt ishma minn tlieta (%) mhux magsuma u s-sehem minn tlieta
(43) mhux magsum l-iehor lill-attrici; filwaqt li I-arja tal-binja bl-isem ta’
Marlborough Flats ... tappartjeni lill-attrici fi kwota ta’ zewgt ishma
minn tlieta (3%5) mhux magsuma u s-sehem minn tlieta (}/3) mhux
maqgsum l-iehor lill-imharrek John Seychell Navarro;

»tilga’ limitatament it-tieni talba attri¢i u ssib ma jiswiex il-kuntratt ta’
donazzjoni tat-23 ta’ Settembru 1997 fl-atti tan-Nutar Victor Bisazza,
safejn id-donatri¢ci Evelyn Seychell tat lill-imharrek John Seychell
Navarro l-arja kollha tal-appartament bin-numru tlieta (3) fi Brighton
Flats;

»tilga’ it-tielet talba attrici fir-rigward tad-dikjarazzjonijiet causa mortis
tat-22 ta’ Mejju 2001 u tal-21 ta’ Awwissu 2001; u.

»Tordna li I-imharrkin John Seychell Navarro u Monica Seychell ihallsu
l-ispejjez tal-kawza, hlief dawk tal-imharrek Direttur tar-Registru
Pubbliku, li ghandha thallashom I-attrici.«

3. ll-konvenuti appellaw b’rikors tat-18 ta’ Ottubru 2021 Ii ghalih wiegbu d-
Direttur tar-Registru Pubbliku fil-5 ta’ Novembru 2021 u l-attri¢i fis-16 ta’

Dicembru 2021. L-aggravji gew imfissra hekk:

»L-aggravji huma ¢ari u manifesti fis-segwenti:

»1. in kwantu l-ewwel talba hija preordinata ghat-talbiet segwenti
tirrizulta insostennibbli in kwantu che z-zewg talbiet li jsegwu
huma irriti u nulli kif sejjer jinghad;

»2. in kwantu t-tieni talba ged titlob in-nullitd ta’ kuntratt |-istess talba
tirrizulta bla ebda bazi legali u dan ghaliex:

»i.  hadd ma jista’ jattakka jew jitlob in-nullita, rexissjoni jew
revoka ta’ att li sar bejn terzi persuni u li ghalih huwa res
inter alios acta (pacta tertiis nec nocent nec prosunt);

»ii.  mhuwiex fil-mansjoni tal-qorti li tippronunzja n-nullita ta’
att, spec¢jalment ta’ att li sar bejn terzi specjalment jekk din
in-nullita ma tirrizultax mil-ligi jew b’'mod formali (per
ezempju nuqggas ta’ firma) jew b’'mod sostanzjali (per
ezempju li sar ma’ minuri). Sostanzjalment I-attrici qed
titlob ir-rivendika ta’ proprjeta li allegatament tappartjeni
lilha u huwa evidenti li sew il-kawzali u kif ukoll id-domandi
ta’ dina I-kawza ma jinkwadrawx ruhhom f'dak tal-actio rei
vindicatoria jew inkella tal-actio publiciana. Ghal dawn ir-
ragunijiet l-ewwel onorabbli gorti langas biss messha
dahlet sabiex tikkonsidra I-mertu u ghalhekk, kif fuq

inghad, stante illi I-ewwel talba hija preordinata ghal din it-
talba, I-ewwel talba tirrizulta wkoll bla ebda bazi.

Ghar-rigward tat-tielet talba din multo magis tirrizulta irrita u nulla
ghaliex tirrigwarda dikjarazzjoni unilaterali ghal finijiet ta’ tass-
azzjoni. Dikjarazzjoni causa mortis, ghalkemm issir permezz ta’
att pubbliku, hija dikjarazzjoni unilaterali u ma tirrigwardax
traslazzjoni ta’ proprjeta. Torbot lil min jaghmilha u lil hadd aktar,
u torbtu in kwantu che huwa interessat il-Kummissarju tat-Taxxi
Interni biex ikollu I-bazi fuq xiex jintaxxa. Id-dikjarazzjoni causa
mortis ma taffettwa lil hadd ghajr lil min jaghmilha. Ghalhekk it-
talba sabiex tigi dikjarata nulla d-dikjarazzjoni causa mortis tal-
wirt ta’ Evelyn Seychell hija wkoll insostenibbli u bla bazi legali.
[l-gorti setghet tigi msejha tippronunzja ruhha fuq I-att pubbliku in
kwistjoni li kieku dan kien kuntratt bilaterali u l-attrici kienet parti
jew kellha xi interess fih. Kif inhu |-kaz id-dikjarazzjoni causa
mortis tirrigwarda biss lill-konvenuti appellanti |li bhala kon-
segwenza taghha sejrin isbu ruhhom responsabbli ghall-hlas tat-
taxxa fil-konfront tal-Kumissarju tat-Taxxi u xejn aktar.

fil-mertu u minghajr pregudizzju ghall-premess is-sentenza tal-
ewwel onorabbli gorti hija zbaljata ghas-segwenti ragunijiet:

»i.  L-ewwel onorabbli gorti iddecidiet il-kwistjoni ta’ X'inhuma |-
ishma mil-arja de quo a bazi tad-disposizzjonijiet tal-Att
dwar il-Condominia mentri din ma kinitx kwistjoni Ii tir-
rigwarda |-condomini izda kwistjoni ta’ proprieta. Se mai
jekk l-ewwel onorabbli qorti riedet tistabilixxi I|-ishma
rispettivi tal-proprjeta tal-arja dan riedet taghmlu mhux
b’riferenza ghal-ligi dwar il-condominium izda billi
tinterpreta l-atti tal-akkwist u ta’ trasferiment rispettivi tal-
partijiet li minnhom tirrizulta I-proprjeta fil-kwoti taghha.
Issir riferenza ghall-att ta’ gasma tat-28 ta’ Settembru 1963
minn liema skont ma huwa ammess u accettat mil-istess
atturi l-arja in kwistjoni ma ssemmietx u ghalhekk bagghet
in komun bejn il-kondividenti. Sussegwentament permezz
ta’ testment ta’ Mary Vella (wahda bil-kondividenti) I-arja
bagghet ma ssemietx u ghalhekk sehma mil-arja ntwiret
indivizament fi kwoti ta’ nofs kull wiehed mil-eredi taghha u
cioé Evelyn Seychell (omm/nanna tal-appellanti) u Joseph
Vella (missier [-attri¢i), Dan ifisser illi l-arja baqghet
posseduta in komun u bagghet hekk sallum.

»ii.  Oltre dan, dan l-istat ta’ fatt jidher li huwa accettat anke
mill-atturi skont ma jirrizulta mir-rikors guramentat u ghal-
hekk huwa inspjegabbli kif I-ewwel onorabbli gorti marret
oltre dak mitlub mil-istess atturi u varjat il-kwoti. B’hekk |-
ewwel onorabbli qorti marret ultra petita t-talbiet attri¢i u
ma kien hemm ebda raguni illi taghmel riferenza ghall-Att
dwar il-Condominia meta s-sitwazzjoni tal-kwoti fil-pro-
prjeta tal-arja kienet palezi u evidenti ghal kulhadd. Mil-atti
tal-kawza kif ukoll mil-pretensjonijiet tal-atturi stess
jirrizulta ¢ar illi I-arja tal-fondi rispettivi tappartjeni ghal nofs
(*2) indiviz lill-atturi u nofs (¥2) indiviz lill-konvenut John
Seychell Navarro u mhux zewg terzi (35) u terz (4/3) kif
iddecidiet I-ewwel onorabbli gorti.

»Il.

»iV.

»V.

»Vi.

Jigi rilevat illi I-konvenut John Seychell Navarro akkwista I-
proprjeta tieghu permezz ta’ kuntratt ta’ donazzjoni fl-atti
tan-Nutar Victor Bisazza tat-23 ta’ Settembru 1997 meta
Evelyn Seychell tat b’donazzjoni lilu u lil bintha Monica
Seychell appartamenti fil-blokka Brighton Flats ... Filwaqt
li d-donatri¢i ddikjarat espressament li lil Monica Seychell
taghta b’titolu ta’ donazzjoni l-appartament numru 2’ bil-
partijiet komuni izda minghajr l-arja tieghu, lill-konvenut
appellanti John Secyhell Navarro tatu |-appartament
numru ‘3’ espressament “bl-arja tieghu u suggett ghall-uzu
tas-sidien |-ohra”. Huwa evidenti li d-donatric¢i kienet taf illi
ghandha l-arja soggett ghall-uzu ta’ haddiehor inkella |-arja
flimkien ma’ haddiehor tal-istess blokk ghaliex li kieku kien
hemm xi dubbju dwar id-drittijiet ta’ proprjeta taghha fuq |-
arja gatt ma kienet sejra tazzarda tittrasferixxi dawn id-
drittijet favur il-konvenut John Seychell Navarro.

ll-predecessuri fit-titolu tal-kontendenti kienu Joseph Vella
u Evelyn Seychell li wirtu I-proprjeta de quo fis-sena 1954
(id-data tal-mewt ta’ Alfred Vella, ir-ragel ta’ Mary Vella) u
fis-sena 1969 fil-mument tal-mewt ta’ Mary Vella. Dan |-
istat ta’ fatt u ta’ dritt ma nbidilx anke meta dahal fis-sehh I-
Att dwar il-Condominia li minnu nnifsu ma jirregolax it-titolu
tal-proprjeta. Dan huwa aktar minn hekk meta tul is-snin il-
kontendenti kienu ged jippossjedu |-proprjeta fi kwota ta’
nofs indiviz kull wiehed u bagghu hekk jokkupawha sallum
kif jirrizulta mil-kawzali stess tar-rikors guramentat. L-Att
dwar il-Condominia (li gie fis-sehh f'Dicembru 1997) ma
ghandux ikollu l-effett retroattiv fir-rigward ta’ proprjeta
posseduta pacifikament bejn il-partijiet.

L-ewwel onorabbli gorti zbaljat ukoll meta c¢anhdet I-
eccezzjoni preliminari tal-appellanti Monica Seychell fis-
sens li hija mhix il-legittima kontradittrici tal-azzjoni attrici.
Huwa risaput illi skont il-gurisprudenza nostrana “l-interess
hu |-mizura tal-azzjoni” (Vol. XXXVLI-II-608) ... ... ...

»Huwa owvju, applikati dawn il-kriterji fil-kaz tal-appellanti
Monica Seychell, fil-kaz taghha la jezisti interess guridiku,
la attwali, la legittimu u langas konkret ghaliex ikun x’ikun
ir-rizultat ta’ din l-istanza hija la se tigi bl-ebda mod affett-
wata u langas se tkun tenuta tirrispondi ghal xi wahda mill-
kontendenti |-ohrajn. Il-fatt li hija kienet il-predecessur fit-
titolu tal-konvenut John Seychell Navarro jew ghamlet xi
dikjarazzjoni causa mortis ma huwa ta’ ebda konsegwenza
materjali ghall-ezitu ta’ dina |-kawza. Dana apparti I- kon-
siderazzjonijiet I-ohrajn ga msemmija gabel ghar-rigward
tal-fatt li t-tieni u t-tielet talba huma insostenibbli. Dan
jinghad a fortiori meta l-istess konvenuta giet ikkundannata
thallas l-ispejjez ta’ din il-kawza.

ll-konvenuti qgatt ma kellhom ihallsu l-ispejjez ta’ dina I-
kawza stante illi mill-atti tal-kawza jirrizulta illi huma kienu
geghdin jagblu mal-atturi ghar-rigward ta’ kif kellhom jigu
stabbiliti I-kwoti rispettivi u kien biss ghaliex I-ewwel onor-
abbli gorti ghamlet |-ezer¢izzju zbaljat kif fugq inghad illi I-

ezitu ta’ dina |-kawza kien wiehed illi ma jagbilx mal-kwoti
kif acc¢ettati mil-kontendenti.«

L-ewwel argument tal-appellanti — illi I-ewwel talba hija biss pre-ordinata
ghat-talbiet |-ohra — huwa hazin, ghax |-ewwel talba, li hija ghal dikjar-
azzjoni ta’ kemm huma Il-ishma tal-partijiet fl-arja tal-binjiet, tista’ toqghod
wehedha. L-ewwel qorti qisitha sa certu punt pre-ordinata ghat-talbiet |-
ohra ghall-ghanijiet biss tal-e¢¢ezzjoni tal-konvenuta Monica Seychell illi
ma hijiex kontradittur legittimu, fis-sens illi t-talbiet I-ohra — ghal rexxissjoni
ta’ atti pubbli¢i — setghu jintlaqgghu kontra dik il-konvenuta fil-kaz biss illi
tkun intlagghet I-ewwel talba, izda dan ma ffissirx illi |-attrici ma setghetx
ghamlet biss I-ewwel talba u wagfet hemm. ll-kwistjoni mbaghad jekk il-
konvenuta ghandhiex legittimazzjoni passiva nqisuha aktar ’il quddiem,
ghax huwa minnu dak li galet I-ewwel qgorti illi jekk jigu michuda t-talbiet I-
ohra lill-kkonvenuta ma jifdlilhiex interess fl-ewwel talba jekk hija ma
ghandha u ma tivvanta ebda dritt fuq il-proprjetajiet li dwarhom saret il-

kawza.

U langas ma hu minnu li biex saret I-ewwel talba I-attri¢i kellha tmexxi bl-
azzjoni revindikatorja. L-attrici ma hijiex im¢ahhda mill-pussess, bhalma
jrid ikun l-attur fdik I-azzjoni; il-kwistjoni hija biss dwar kemm hu sehem |-
attrici mill-proprjeta li ghandha flimkien mal-konvenuti gejja minn awtur

komuni.

Dwar it-talbiet ghar-rexxissjoni tal-atti pubbli¢i ta’ aljenazzjoni ta’ proprjeta
u ta’ denunzja ta’ trasmissjoni causa mortis il-konvenuti ghandhom ragun.
Jekk huwa minnu illi I-konvenut b’kuntratt kiseb proprjeta li ma kinitx ta’

min ghaddiha lilu, dak il-kuntratt ma jolgotx il-jeddijiet ta’ min huwa tassew

sid ta’ dik il-proprjeta. Tassew illi dak il-kuntratt ikun jista’ jgarraq b’terzi
izda dan ma jinteressax lill-attri¢i; ghaliha tkun bizzejjed dikjarazzjoni tal-
gorti li I-proprjeta ma ntlaqgtitx bil-kuntratt u li hija tassew taghha, jekk hekk
jirrizulta, u dak ikun bizzejjed biex il-kuntratt ma jiswiex biex jolqot il-
proprjeta taghha; jibga’ jiswa biss bejn il-partijiet li dehru fuqu u jibga’
jirregola r-relazzjonijiet bejniethom u |-obbligazzjonijiet taghhom lejn
xulxin, izda dan ma jinteressax lill-attri¢i. L-istess ighodd ghad-denunzja
tat-trasmissjoni causa mortis. Madankollu, sabiex jitharsu Il-interessi ta’
terzi I-gorti sejra tordna illi fin-nota ta’ registrazzjoni ta’ dawn I-atti fir-
Registru Pubbliku jsir annotament li jirreferi ghal dak deciz fdin is-
sentenza fis-sens li l-istess atti ma jolqtux id-drittijiet tal-attrici fuq il-

proprjeta.

7. ll-fatt li ma hijiex mehtiega r-rexxissjoni tal-atti pubbli¢i jwassal ghall-
konsegwenza li ma hijiex mehtiega |-prezenza tal-konvenuta Monica
Seychell bhala parti fil-kawza, u ghalhekk ghandha tinheles mill-harsien

tal-gudizzju.

8. Dwar il-kwistjoni tal-condominia |-konvenuti jghidu illi d-disposizzjonijiet
tal-Att dwar il-Condominia [“Kap. 398”"] ma jolqtux il-kaz tallum ghax “din
ma kinitx kwistjoni li tirrigwarda I-condomini izda kwistjoni ta’ proprjeta”. II-
fatt li hija kwistjoni dwar proprjeta ma jeskludix ipso facto I-applikazzjoni
tal-Kap. 398. Fil-fatt |-art. 6(1) tal-Kap. 398, li fuqu qaghdet l-ewwel gorti,

jitratta proprju l-ishma tal-condomini fil-partijiet komuni, li jinkludu “l-arja li

1 »6. (1) Kemm-il darba ma jkunx hekk jirrizulta mit-titolu li jkollhom, I-ishma fil-partijiet
komuni ghandhom jitgiesu bhala |i jkunu magsumin b’mod indags bejn is-sidien tad-
diversi ogsma separati.«

tigi fuq il-proprjeta kollha™. Tassew illi ligi li dahlet fis-sehh wara li kienu
ga stabbiliti I-ishma ma tolgotx il-proprjeta tal-ishma, izda f'dan il-kaz — kif
jistgarru I-konvenuti stess — I-att li holoq I-istat ta’ komproprjeta ma jghid
xejn dwar ishma li ghalhekk huma regolati b’disposizzjonijiet ta’ ius
dispositivum. U lanqgas ma jaghmel sens l-argument illi “tul is-snin il-
kontendenti kienu ged jippossjedu I-proprjeta fi kwota ta’ nofs indiviz kull
wiehed”, ghax pussess ta’ nofs mhux maqsum ma huwiex materjalment
distingwibbli minn pussess ta’ kull sehem iehor mhux magsum; huwa biss

meta s-sehem ikun magsum illi tista’ tiddistingwi pussess minn iehor.

Ghandu jinghad ukoll illi, kif osservat I-ewwel qorti, |-art. 31(1) tal-Kap.
398 ighid illi d-disposizzjonijiet inter alia tal-art. 6 ghandhom japplikaw

ukoll ghall-condominia li kienu jezistu gabel id-dhul fis-sehh tal-Att.

L-aggravju dwar condominia huwa ghalhekk michud.

L-argument imbaghad illi “Huwa evidenti li d-donatri¢i kienet taf illi
ghandha l-arja soggett ghall-uzu ta’ haddiehor inkella |-arja flimkien ma’
haddiehor tal-istess blokk ghaliex li kieku kien hemm xi dubju dwar id-
drittijiet ta’ proprjeta taghha fuq l-arja gatt ma kienet sejra tazzarda
titrasferixxi dawn id-drittijet favur il-konvenut John Seychell Navarro” huwa
ovvjament hazin. Li kien kif ighidu I-konvenuti, il-kuncett ta’ bejgh ta’ res
aliena jkun inezistenti, ghax hadd ma “jazzarda” jbigh dak li ma jafx bi
zgur li hu tieghu, li manifestament ma hux il-kaz. Imbaghad, ma hux
kontestat illi I-awtric¢i tal-konvenut kellha I-arja “flimkien ma’ haddiehor”; il-

kwistjoni hija biss dwar I-ishma.

Kap. 398, art. 5(a).

12.

13.

14.

15.

16.

17.

Barra minn hekk, dak li l-awtri¢i tal-konvenut tatu b’donazzjoni kien |-
appartament “bl-arja tieghu”. Jekk ‘l-arja tieghu” hija sehem mhux
magsum minn tlieta (}/3), mela dak li kiseb il-konvenut kien dak is-sehem

minn tlieta, u mhux Il-arja kollha jew xi sehem akbar.

ll-konvenuti jghidu wkoll illi d-decizjoni tal-ewwel gorti li |-attrici ghandha
zewg ishma minn tlieta (35) u mhux in-nofs (¥2) hija ultra petita ghax dak li

talbet I-attrici kien biss in-nofs.

Dak li talbet I-attrici kienet dikjarazzjoni illi “l-arja ta’ fuq il-blokk Brighton
Flats ... u Marlborough Flats ... hi proprjeta komuni u indiviza fsehem
ugwali ta’ nofs kull wiehed bejn min-naha |-wahda l-atturi u min-naha I-
ohra |-konvenuti ... jew fishma verjuri’. ll-kliem “jew fishma verjuri” jaghtu
bizzejjed latitudni lill-qorti biex tevita milli taghmel ingustizzja ladarba mill-

atti tal-kawza jirrizulta X'inhuma tassew l|-ishma rispettivi tal-partijiet.

Fadal il-kwistjoni dwar l-ispejjez.

Ma jghidux sew il-konvenuti illi “huma kienu geghdin jagblu mal-atturi
ghar-rigward ta’ kif kellhom jigu stabbiliti I-kwoti rispettivi’; li kien hekk il-
konvenut ma kienx sejjer jaghmel talba ghal permess li jtella’ sulari ohra
fuq Brighton. Dan juri li kien qgieghed jippretendi li I-arja hija kollha tieghu,

u f’kull kaz ghalhek kien mehtieg illi ssir il-kawza.
Ghal dawn ir-ragunijiet il-qgorti tiddisponi mill-appell billi tirriforma s-
sentenza appellata:

i. thassarha fejn lagghet it-talbiet tal-atturi wkoll fejn jolqgtu lill-

konvenuta Monica Seychell u, minflok, tehles lill-istess kon-

Iris Vella et v. John Seychell Navarro et

venuta mill-harsien tal-gudizzju billi ma ghandha ebda sehem

fil-proprjeta li dwarha saret il-kawza jew pretensjoni dwarha;

tikkonfermaha fejn laqghet |-ewwel talba safejn tolgot lill-

konvenut John Seychell Navarro;

thassarha fejn laqghet it-tieni u t-tielet talbiet u tghid, minflok, li
I-atti msemmija fdawk it-talbiet ma jolqtux id-drittijiet tal-attri¢i u
ghalhekk ma hu mehtieg ebda provvediment iehor dwarhom u
tordna li r-Registratur tal-Qorti jara li jsir dak mehtieg sabiex fin-
nota ta’ registrazzjoni ta’ dawk I-atti fir-Registru Pubbliku jsir

annotament f'dan is-sens;

thassar il-provvediment tal-ispejjez tal-ewwel grad u tordna,
minflok, illi I-ispejjez, kemm tal-ewwel grad u kemm tal-appell,
tal-konvenuta Monica Seychell u tad-Direttur tar-Registru
Pubbliku thallashom I-attrici u I-ispejjez |-ohra jingasmu bin-

nofs (}/2) bejn I-attri¢i u I-konvenut John Seychell Navarro.

Giannino Caruana Demajo Anthony Ellul
Imhallef Imhallef

Deputat Registratur

